Aanwysings vir Bydraers

Die doel met die tydskrif is die verspreiding van
inligting oor Suid-Afrikaanse Antarktiese navorsing
en verwante bedrywighede. Bydraes (in Engels of in
Afrikaans) wat nog nie voorheen gepubliseer of reeds
elders vir publikasie aanvaar is nie, word gepubliseer
in die volgende kategorie€:

1. Navorsingsmededelinge — oorspronklike weten-
skaplike geskrifte.

2. Kort verslae — die voorlopige mededeling van
oorspronklike navorsingsresultate, gegewens ens.

3. Briewe aan die Redakteur — kort oorspronklike
wetenskaplike mededelinge.

4. Oorsigte van navorsing in verskeie dissiplines.

5. Notas en nuus — kort verslae oor huidige
bedrywighede, deelname aan Suid-Afrikaanse
Antarktiese ekspedisies, boekbesprekings ens.

Die tydskrif word jaarliks (in Junie) gepubliseer.
Navorsingsmededelinge wat spoedige publikasie reg-
verdig, kan egter onmiddellik na aanvaarding deur
die redaksie as separate op koste van die betrokke
outeurs (teen die gewone oordruktariewe) uitgegee
word.

Voorlegging van bydraes. Bydraes moet voorgelé word
in triplikaat (die oorspronklike plus twee afskrifte,
volledig met tabelle, syfers ens.) en dubbel gespasieer,
slegs aan een kant van die bladsy en met ruim kantlyne
getik wees. Randskrifte wat in ooreenstemming met
hul tabelle ens. genommer is, moet afsonderlik getik
en aan die einde van die teks aangeheg word. Elke
bladsy moet ’n verkorting van die titel en die skrywer
se van daarop hé. Referate kan of in Engels of in
Afrikaans geskryf word.

Titel. Die titel moet kort wees (verkieslik nie meer
as tien woorde nie), maar moet insiggewend genoeg
wees vir gebruik in titellyste of by kodering vir die
doel van opberging en herkryging van inligting. Die
outeur(s) se naam (name) en voorletters, kwalifikasies
en affiliasies moet ook verstrek word. Waar kopiereg
anders is as dié vir die tydskrif as geheel, moet die
nodige besonderhede verstrek word.

Outeursamevatting. Dit kan tot 200 woorde lank wees
en moet die inhoud van die referaat feitelik en saaklik
opsom. Dit moet verkieslik in albei landstale geskryf
word en moet geskik wees vir afsonderlike publikasie
en vir indeksering.

Die hoofteks moet noukeurig en duidelik onder
onderwerpshoofde uiteengesit word. Onnodige nume-
rering en voetnote moet vermy word en omslagtige
afleidings ens. moet in die aanhangsels verskyn.

Verwysings. Bibliografiese verwysings moet die vol-
gende items insluit —
Boeke: Outeur, titel, plek van publikasie, uitgewer
en datum van publikasie.
bv. Torr, M. R. en Torr, D. G. 4 theoretical investiga-
tion of the F-region of the ionosphere. WNNR-
Navorsingsverslag no. 271, 1969.
Tydskrifartikels: Outeur, titel van artikel, titel van
tydskrif, volumenommer, eerste en
laaste bladsye, datum,
bv. Wyndham, C. H., Williams, G. C. en Loots, H.
Reactions to cold. J. appl. Physiol, 24, 1968,
282-287.

Verwysings in die teks moet bestaan uit die naam
van die outeur(s), gevolg deur die datum van
publikasie, en die verwysingslys  moet alfabeties
volgens die naam van die eerste outeur gerangskik
word. Waar ’n groot aantal verwysings gegee word
(bv. in oorsigartikels), moet hulle ook opeenvolgend
van opskrifnommers voorsien word, bv.

Baker en Gledhill (1964)?

Verwysings verskyn dan soos gewoonlik in ’n alfa-
betiese lys, met afsonderlike opskrifnommers in ’'n
kolom aan die regterkant van die bladsy om die
opsporing van enige verwysing in die teks te ver-
gemaklik. :

Hlustrasies en tabelle. Tabelle, syfers en vergelykings
moet deurgaans opeenvolgend genommer word. Die
nommer en opskrif van ’n tabel word in die middel
bokant die tabel geplaas; by figure word dit langs
mekaar onder die figuur geplaas. Die nommer van
’n vergelyking kom tussen hakies en in lyn met die
vergelyking teen die regterkantse kantlyn, bv....... 2

Tabelle moet eenvoudig wees en, waar moontlik,
deel van die teks uitmaak. As langer tabelle nood-
saaklik is, moet hulle op afsonderlike velle aan die
einde van die teks verskyn.

Lyntekeninge, insluitende grafieke, moet op teken-
linne, kunspapier van goeie kwaliteit of ruitjiespapier
met blou lyne geteken word. Gebruik slegs werklik
swart Indiese ink. Lyne moet reélmatig wees en nie
so naby mekaar dat hulle in die drukproses ineenvloei
nie. In grafieke moet krommes dikker as aslyne
geteken word.

Indien foto’s verskaf word, moet dit duidelike
swartwit-glansafdrukke met skerp kontrastering en
detail wees. 'n Aanduiding van die vergroting moet
deur middel van ’n skaal op die foto aangetoon word.

In die geval van fotografiese verkleining van
tabelle, kaarte, tekeninge of foto’s moet die oor-
spronklikes verkieslik ongeveer tweekeer so groot as
die uiteindelike gedrukte grootte wees. Letterwerk
moet n4 verkleining nog leesbaar wees.

Korrekte spasiéring sal vergelykings en formules
in die teks laat uitstaan. Gebruik die solidus, met
die nodige parentese, vir eenvoudige breuke. As
koppelings en hakies nodig is, moet opgeboude breuke
gebruik word. Identifiseer handgeskrewe simbole in
die kantlyn en verklaar alle simbole en veranderlikes
in die teks onmiddellik n4 die vergelyking.

Metrieke eenhede moet sover moontlik gebruik word.
(Die SABS se Basiese handleiding tot die metrieke
stelsel in SA kan hiervoor geraadpleeg word.)

Redigering. Referate wat vir publikasie aanvaar word,
sal indien nodig ter wille van korrekte of duidelike
uviteensetting onderworpe wees aan redakteursver-
anderings, maar outeurs is verantwoordelik vir die
feitelike korrektheid.

Proewe. Slegs eerste proewe word aan outeurs gestuur
en moet binne twee weke terugbesorg word. Ver-
beterings moet beperk word tot die korrigeer van
setfoute. Wysigings van die teks veroorsaak probleme
en word as outeurskorreksies in rekening gebring.
Oordrukke. Bestellings vir oordrukke moet by die
terugbesorging van proewe geplaas word.



